
 

19. maj 2021 

Inatsisartut Suleriaasianni § 37, imm. 1 naapertorlugu apeqqutit tulliuttut Naalakkersuisunut 

saqqummiuppakka. 

Naalakkersuisunut apeqqutit:  

1. Iliuusissatut pilersaarummi ”Pinngortitami plastikkit ikinnerusut” suna killiffiua? 

2. ”Pinngortitami plastikkit ikinnerusut” suliniutissatut pilersaarummik suliniarneq Naalakkersuisut 

nanginniarpaat? 

3. Naalakkersuisut nioqqutissiat ataasiaannarlugit atorneqartartut atorneqarnerannik 

inerteqquteqalersaarpat? 

a. Aappiuppat, plastikit ataasiaannarlugit atorneqartartut suut inerteqqummut 

ilaatinneqassappat? 

b. Taamatut inerteqquteqarnermi innuttaasunut, namminersorlutik inuussutissarsiortunut 

pisortanullu allaffissornikkut aningaasatigullu kinguneqaatit suussappat? 

4. Annoraamernit pinngortitamut innaarliisarnerat pillugu innuttaasunik paasissutissiinissamik 

Naalakkersuisut suliniuteqalersaarpat, tassani mikroplastinik pinngortitamut siaruaaneq 

atisanillu tunisassiornerit ilanngullugit? 

a. Taamatut paasisitsiniaanermi innuttaasunut, namminersorlutik inuussutissarsiortunut 

pisortanullu allaffissornikkut aningaasatigullu kinguneqaatit suussappat?  

(Inatsisartunut ilaasortaq Pipaluk Lynge-Rasmussen, Inuit Ataqatigiit) 
 
 
Tunngavilersuut: 
2020-p aasaanerata ingerlanerani iliuusissatut pilersaarut ”Pinngortitami plastikkit ikinnerusut” 

tusarniaassutigineqarpoq. Iliuusissatut pilersaarummut tusarniaanermut akissuteqarfissaq ulloq 26. 

augustimut killilerneqarpoq. Iliuusissatut pilersaarummi anguniakkat suliniutillu arlallit 

saqqummiunneqarput.  

Nunarsuarmi tamarmi naalagaaffiit assigiinngitsut plastikinik ataasiaannarlugit atortakkanik innuttaasut 

atuinerat annikillisarneqarpoq. Suliniutit amerlanerugaluttuinnartut avatangiisit illersorniarlugit, uumasut 

assigiinngiiarnerat salliutinniarlugu kiisalu klima pillugu apeqqummut iliuuseqarniarluni aallartinneqarput. 

Taamaammat nunarsuarmi ileqquulersumut Kalaallit Nunatta malinnaanissaa piffissanngorpoq, tassalu 

avatangiisinik pingaarnerutitsinermik sammisaqarneq. 

 

Apeqqutima ullut qulit iluanni akineqarnissaat kissaatigaara. 


